«Россия Федерацияса гражданаӧс судзсяна да бур

 оланінӧн да коммунальнӧй могмӧсъясӧн могмӧдӧм»
 Россия Федерацияса канму уджтас серти
 «Россияса семьялы оланін» уджтас 
Коми Республика мутасын олӧмӧ пӧртӧм
 могысь му участокъяс, стрӧитысьясӧс,
 оланін стрӧитан балаяс бӧръян
 пӧрадок йылысь положение дорӧ

2 СОДТӦД
«Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын олӧмӧ пӧртӧм могысь му участокъяслысь, кутшӧмъяс бӧръян лунӧ пырӧны стрӧитысьяслӧн асэмбурӧ либӧ кӧртымӧ, татшӧм стрӧитысьяслысь да наӧн збыльмӧдан оланін стрӧитан балаяслысь верктуйсӧ донъялан
МЕТОДИКА

1. Тайӧ Методиканас вӧдитчӧ бӧрйысян комиссия му участокъяслысь, стрӧитчысьяслысь да оланін стрӧитан балаяслысь верктуйяс муртӧсъяс серти донъялігӧн, кутшӧмъясӧс индӧма Бӧръян муртӧсъяслӧн да корӧмъяслӧн 6, 17, 23 пунктъясын, мыйясӧс вынсьӧдӧма «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдан ӧткымын юалӧм йылысь» Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧмӧн, да бӧрйӧм вылӧ заявкаяс ранжируйтігӧн, кӧні индӧма татшӧм му участокъяс, стрӧитысьясӧс да оланін стрӧитан балаяс, Му участокъяс, стрӧитысьясӧс, оланін стрӧитан балаяс бӧръян пӧрадок йылысь положениелӧн 27 пунктса «б» пунктув подув вылын налӧн верктуйяс серти «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын олӧмӧ пӧртӧм могысь, кутшӧмъяс бӧръян лунӧ лоӧны стрӧитысьяслӧн асэмбурын либӧ кӧртымын, татшӧм стрӧитысьясӧс да наӧн збыльмӧдан оланін стрӧитан балаяс бӧрйӧм Уджтассӧ Коми Республика мутасын збыльмӧдӧм серти.
2. «Му участокъяс, стрӧитысьясӧс да оланін стрӧитан балаяс донъялан муртӧсъяс да донъялан муртӧсъяслӧн тӧдчанлун коэффициентъяс» 1 таблицаын (водзӧ – 1 таблица) вайӧдӧма участокъяс, стрӧитысьясӧс да оланін стрӧитан балаяс донъялан муртӧсъяс да верктуйяс донъялігӧн татшӧм муртӧсъяслысь тӧдчанлун.
Му участокъяс, стрӧитысьяс, оланін стрӧитан балаяс, мый индӧма бӧрйӧм вылӧ заявкаясын (водзӧ – заявкаяс), донъявсьӧны муртӧсъяс серти, кутшӧмъясӧс вайӧдӧма 1 таблицаын, быд татшӧм донъялан муртӧс серти быд заявкалы баллъяс сетӧмӧн.

3. Баллъяс лыд, кутшӧмъясӧс сетӧны быд заявкалы быд донъялан муртӧс серти, а сідзжӧ ӧтувъя балл лыд, кутшӧмъясӧс сетӧны заявкалы став донъялан муртӧс серти, оз вермы лоны 100 баллысь унджык.

4. Сэк, кор заявкаын абу индӧма донъялан муртӧс серти верктуйсӧ, заявкалы татшӧм муртӧс серти сетӧны 0 балл.

5. Заявкалы сетан ӧтувъя балл лыд арталӧны быд донъялан муртӧс серти заявкаӧн босьтӧм баллъяс лыдлысь да татшӧм муртӧсъяслы лӧсялысь тӧдчанлун коэффициентъяслысь, кутшӧмъясӧс индӧма тайӧ Методикалӧн 1 таблицаын, ыдждасӧ унаалӧмӧн. Заявкалы, кӧні абу индӧма донъялан муртӧсъяс серти верктуйясысь ни ӧтиӧс, сетӧны ӧтувъя балл лыдсӧ 0.

6. Заявкаяс ранжируйтӧны ӧтувъя балл лыд серти ӧтувъя балл лыд вежӧртаслӧн чинан пӧрадокын. Заявкаяслӧн, кутшӧмъяслӧн рангыс ыджыдджык, верктуйыс бӧрйысигӧн ыджыдджык.

7. Балл лыд, кутшӧмъясӧс сетӧны заявкалы донъялан муртӧсъяс серти, кутшӧмъясӧс индӧма 1 таблицалӧн 1 да 2 пунктъясын, арталӧны татшӧм правилӧяс серти:

а) 100 балл – кор эмӧсь муртӧсъясын индӧм документъяс;

б) 0 балл – кор абуӧсь муртӧсъясын индӧм документъяс.

8. Баллъяс лыд, кутшӧмъясӧс сетӧны заявкалы донъялан муртӧсъяс серти, кутшӧмъясӧс индӧма 1 таблицалӧн 3, 5, 9 да 10 пунктъясын, урчитӧны татшӧм формула серти:

Кmax – став заявкаысь муртӧслӧн медыджыд вежӧртас;

Кmіn – став заявкаысь муртӧслӧн медічӧт вежӧртас;

Кі – донъялан заявкаын муртӧслӧн вежӧртас.

9. Балл лыд, кутшӧмӧс сетӧны заявкалы донъялан муртӧсъяс серти, кутшӧмъясӧс индӧма 1 таблицалӧн 6 – 8  пунктъясын, урчитӧны татшӧм формула серти:

кӧні:

Кmax – став заявкаысь муртӧслӧн медыджыд вежӧртас;

Кmіn – став заявкаысь муртӧслӧн медічӧт вежӧртас;

Кі – донъялан заявкаын муртӧслӧн вежӧртас.

10. Балл лыд, кутшӧмӧс сетӧны заявкалы донъялан муртӧс серти, кутшӧмӧс индӧма 1 таблицалӧн 4 пунктын, урчитӧны татшӧм шкала серти:

а) заявкалы сетӧны 100 балл, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскодсӧ сьӧмӧн могмӧдан медыджыд ыдждасӧ урчитӧма сьӧм тшӧт весьтӧ, кутшӧмӧс планируйтӧма ресурсъясӧн могмӧдан организацияяслӧн инвестиция уджтасъясын (татшӧм организацияяслысь регулируйтан тарифъяс индігӧн татшӧм рӧскод тӧд вылын кутӧмӧн);

б) заявкалы сетӧны 85 балл, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскодсӧ сьӧмӧн могмӧдан медыджыд ыдждасӧ урчитӧма стрӧитысьлӧн сьӧм тшӧт весьтӧ, коді пӧртӧ олӧмӧ оланін стрӧитан бала му участок вылын (та лыдын оланін стрӧитан бала серти стрӧитӧм олан жыръяс вузалӧмысь, кутшӧмъяс оз пырны экономическӧй класса олан жыръяс, мукӧд капитальнӧя стрӧитан объект лыдӧ), сэк, кор стрӧитысь стрӧитӧма (дзоньталӧма) инженерно-техническӧя могмӧдан объектъяс да (либӧ) стрӧитысь мынтысьӧма инженерно-техническӧя могмӧдан татшӧм везъяс дорӧ йитӧмысь (технологическӧя ӧтлаӧдӧмысь);

в) заявкалы сетӧны 65 балл, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскодсӧ сьӧмӧн могмӧдан медыджыд ыдждасӧ урчитӧма инженерно-техническӧя могмӧдан объектъяс, кутшӧмъяс колӧны, медым йитны (технологическӧя ӧтлаӧдны) инженерно-техническӧй везъяс дорӧ, проектнӧя финансируйтан специализируйтӧм объектъяс дорӧ организацияӧн, коді ас да (либӧ) корӧм сьӧм тшӧт весьтӧ стрӧитӧ татшӧм объектъяссӧ, вузалӧмысь сьӧм тшӧт весьтӧ (экономическӧй класса оланін вӧдитчӧмӧ пыртан кадколастъясӧ кутчысьӧм тӧд вылын кутӧмӧн);

г) заявкалы сетӧны 50 балл, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскод сьӧмӧн могмӧдан медыджыд ыдждасӧ урчитӧма ресурсъясӧн могмӧдысь организацияяслӧн сьӧм тшӧт весьтӧ, кутшӧмъясӧс босьтӧны коммунальнӧй ресурсъяс ваян да коммунальнӧй услугаяс сетан сёрнитчӧмъяс серти мынтысьӧмысь тарифъяс серти, кутшӧмъясӧс урчитӧма коммунальнӧй ресурсъяс да услугаяс ньӧбысьяслы заявкаын индӧм му участок вылын артмӧдӧм оланін стрӧитан объектъясын да мукӧд объектын;

д) заявкалы сетӧны 35 балл, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскод сьӧмӧн могмӧдан медыджыд ыдждасӧ урчитӧма сьӧмкудйысь ӧтдор мукӧд ӧшмӧс сьӧм тшӧт весьтӧ;

е) заявкалы сетӧны 15 балл, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскод сьӧмӧн могмӧдан медыджыд ыдждасӧ урчитӧма Коми Республикаса республиканскӧй сьӧмкуд да (либӧ) муниципальнӧй юкӧнса сьӧмкуд сьӧм тшӧт весьтӧ, кутшӧмлӧн мутасын меститчӧма заявкаын индӧм му участок.

11. Заявкаяссӧ муртӧсъяс серти, кутшӧмъясӧс индӧма 1 таблицалӧн 11 – 14 пунктъясын, донъялӧны ӧти кадӧ бӧрйысян комиссияӧ пырысьясӧн гӧлӧсуйтӧмӧн, кор мӧдтор абу индӧма тайӧ пунктын.

Гӧлӧсуйтӧм серти бӧрйысян комиссияӧ быд пырысь донъялӧ заявкасӧ тайӧ муртӧсъяс серти 0 баллсянь 100 баллӧдз татшӧм шкала серти:

а) 80 баллсянь 100 баллӧдз – вылӧ донъялӧм; 

б) 50 баллсянь 79 баллӧдз – шӧркодя донъялӧм; 

в) 0 баллсянь 49 баллӧдз – улӧ донъялӧм.

Балл лыд, кутшӧмӧс сетӧны заявкаяслы татшӧм донъялан муртӧсъяс серти, артавсьӧ бӧрйысян комиссияӧ став пырысьӧн донъялӧмысь кыдзи шӧр арифметическӧй вежӧртас.

1 таблица. Му участокъяслысь, стрӧитысьяслысь да оланін стрӧитан балаяслысь верктуйяс донъялан муртӧсъяс да донъялан муртӧсъяслӧн тӧдчанлун коэффициентъяс

	Д/в №
	Донъялан муртӧс
	Тӧдчанлунлӧн коэффициент

	1
	2
	3

	Му участокъяслысь верктуйяс донъялан муртӧсъяс

	1.
	Му участок меститчӧма кар кытш, кар либӧ сикт овмӧдчӧмин мутасын, мый серти вынсьӧдӧма шоныдӧн могмӧдан, ваӧн могмӧдан да ва нуӧдан схемаяс
	0,05

	2.
	Му участок меститчӧма кар кытш, кар либӧ сикт овмӧдчӧмин мутасын, мый серти вынсьӧдӧма коммунальнӧй инфраструктура системаяс комплекснӧя сӧвмӧдан уджтас
	0,05

	3.
	Му участок урчитӧ капитальнӧя стрӧитан объектъяс, кутшӧмъясӧс лоӧ стрӧитӧма му участокъяс вылын, инженерно-техническӧя могмӧдан везъяс дорӧ йитӧм (технологическӧя ӧтлаӧдӧм) вылӧ медічӧт рӧскод ыджда оланін ӧтувъя площадьысь 1 кв.м. вылӧ арталӧмӧн
	0,20

	4.
	Капитальнӧя стрӧитан объектъяс, кутшӧмъясӧс лоӧ стрӧитӧма му участок вылын, инженерно-техническӧя могмӧдан везъяс дорӧ йитӧм (технологическӧя ӧтлаӧдӧм) вылӧ рӧскод финансируйтан ӧшмӧсъяс, кутшӧмъясӧс индӧма Бӧръян муртӧсъяслӧн да корӧмъяслӧн 5 пунктса «а»  – «е» пунктувъясын верктуй чинан пӧрадокын
	0,15

	Стрӧитчысьяслысь верктуйсӧ донъялан муртӧсъяс

	5.
	Экономическӧй класса оланінлысь 1 кв. м вузалан дон
	0,05

	6.
	Экономическӧй класса оланін 2017 вося ӧшым тӧлысь 31 лунӧдз пыртан ыджда
	0,05

	7.
	Экономическӧй класса оланін 2017 вося ӧшым тӧлысь 31 лунӧдз уджӧ пыртӧм уна патераа керкаяслӧн либӧ олан керкаяслӧн ӧтувъя площадьын оланін стрӧитан бала серти пыртан пай
	0,05

	8.
	Стрӧитысьлысь кӧсйысьӧмъяс збыльмӧдӧмсӧ могмӧдан ыджда, кутшӧмъясӧс индӧма Бӧръян муртӧсъяслӧн да корӧмъяслӧн 7 да 8 пунктъясын
	0,20

	Оланін стрӧитан балаяслысь верктуяс донъялан муртӧсъяс

	9.
	Стрӧитӧм экономическӧй класса оланінлӧн ӧтувъя площадьысь 1 кв.м. вылӧ арталӧмӧн став коммунальнӧй могмӧссӧ сетан медічӧт доныс медводдза вонас уна патераа керкаяс да (либӧ) олан керкаяс, кӧні меститчӧма татшӧм оланіныс, уджӧ пыртӧм бӧрын
	0,05

	10.
	Оланін стрӧитан бала оз урчит либӧ урчитӧ  экономическӧй класса оланін, кутшӧмӧс лоӧ стрӧитӧма да оз ло ньӧбӧма гражданаӧн – Уджтасын участвуйтысьясӧн, канму власьт органъясӧн либӧ меставывса асвеськӧдлан органъясӧн условиеяс вылын да кадколастъясӧ, кутшӧмъясӧс индӧма Бӧръян муртӧсъяслӧн да корӧмъяслӧн 8 пунктын, стрӧитысьлысь ньӧбӧм серти бокӧвӧй йӧзлӧн кӧсйысьӧмъяслысь медічӧт ыджда (тайӧ муртӧснас вӧдитчӧны сэк, кор татшӧм кӧсйысьӧмъяссӧ сетӧны бокӧвӧй йӧз)
	0,05

	11.
	Оланін стрӧитан балалӧн экономическӧй класса оланін стрӧитігӧн вӧдитчан материалъяслӧн да технологияяслӧн экология боксянь сӧстӧмлун да энергоэффективносьт петкӧдласъяслӧн тшупӧдыс вылысджык петкӧдласъяс серти, кутшӧмъяс лӧсялӧны Россия Федерацияса оланпастэчасӧн урчитӧм корӧмъяслы
	0,10

	12.
	Оланін стрӧитан бала збыльмӧдігӧн вӧдитчӧны/кутасны вӧдитчыны Оланін стрӧитӧм сӧвмӧдӧма отсӧг сетан федеральнӧй фондӧн сетӧм экономическӧй класса уна патераа керкаяслӧн да экономическӧй класса этша судтаа олан керкаяслӧн  типӧвӧй проектнӧй документацияӧн либӧ сыӧн вӧдитчан инӧдӧн
	

	13.
	Проект урчитӧ комплекснӧя стрӧитчӧм, мый серти лӧсьӧдасны «ичӧт каръяс», кӧні олан керкаяс кындзи кӧсйӧны стрӧитны социально-бытӧвӧй объектъяс (челядьӧс видзанінъяс да школаяс, вузасянінъяс, спорт стрӧйбаяс, ландшафтнӧй архитектура объектъясӧн вӧдитчӧмӧн, челядьлысь ворсан площадкаяс оборудуйтӧмӧн да с.в. йӧр гӧгӧртас бурмӧдӧм) да инженернӧй инфраструктура объектъяс
	

	14.
	Оланін стрӧитан балалӧн индустриальнӧй керкаяс стрӧитӧмын кар стрӧитан да архитектурнӧя стрӧитчан помшуӧмъяс тшупӧдыс вылынджык телекоммуникационнӧй да юӧртан могмӧсъяс дорӧ сибӧдчыны позянлуна энергоэффективнӧй, экологическӧя безопаснӧй да бур олан жыръяс  экономическӧй класса оланін сегментын, та лыдын этша судтаа (3 судтаысь абу джуджыдджык уна патераа керкаяс, коттеджъяс стрӧитӧм, блокируйтӧмӧн стрӧитӧм) либӧ сорасӧн стрӧитан балаяс

 Россия Федерацияса канму уджтас серти
 «Россияса семьялы оланін» уджтас 
Коми Республика мутасын олӧмӧ пӧртӧм
 могысь му участокъяс, стрӧитысьясӧс,
 оланін стрӧитан балаяс бӧръян
 пӧрадок йылысь положение дорӧ
3 СОДТӦД
МУ УЧАСТОК ЙЫЛЫСЬ ТӦДМӦГЪЯС,
кутшӧмӧн абу сетӧма вӧдитчыны да (либӧ) киын кутны гражданалы 

либӧ юридическӧй кывкутысьяслы, абу сьӧктӧдӧма бокӧвӧй йӧз инӧдӧн да 

пырӧ Коми Республикалӧн канму эмбурӧ, либӧ пырӧ 

федеральнӧй эмбурӧ да татшӧм му участокӧн веськӧдлыны да  

вӧдитчыны Россия Федерациялысь уджмогъяссӧ  сетӧма 

Коми Республикаса канму власьт органъяслы, либӧ пырӧ 

муниципальнӧй эмбурӧ либӧ  татшӧм му участок вылын 

канму эмбурсӧ абу юклӧма
1. Му участоклӧн кадастрӧвӧй номер да площадь:___________ (индыны). Мутас планируйтӧм серти вынсьӧдӧм документъяслӧн реквизитъяс _________________________________ (индыны, эм кӧ).

2. Му участоксӧ бӧрйӧм вылӧ вӧзйӧмъяс сетан лунӧ абу сетӧма вӧдитчыны да (либӧ) киын кутны гражданалы либӧ юридическӧй кывкутысьяслы, абу сьӧктӧдӧма бокӧвӧй йӧз инӧдӧн да пырӧ Коми Республикалӧн канму эмбурӧ, либӧ пырӧ федеральнӧй эмбурӧ да татшӧм му участокӧн веськӧдлыны да вӧдитчыны Россия Федерациялысь уджмогъяссӧ сетӧма Коми Республикаса канму власьт органъяслы, либӧ пырӧ муниципальнӧй эмбурӧ либӧ  татшӧм му участок вылын канму эмбурсӧ абу юклӧма (индыны лӧсяланасӧ).

3. Му участокӧн вӧдитчыны уджмогсӧ збыльмӧдӧ __________________________________________ (индыны).

4. Му участок меститчӧма (индыны лӧсяланасӧ):

1) ______________________________________________________________________________ олан пункт мудорын (индыны олан пунктсӧ);

2) __________________________________________ кар кытш, кар овмӧдчӧмин, сикт овмӧдчӧмин мутасын (индыны муниципальнӧй юкӧнсӧ) да олан пункт мудор сайын татшӧм вежӧртасъясысь кӧть ӧтиын:

100 сюрс мортсянь 1 млн. мортӧдз олысь лыда ____________ _____________________________________________________ олан пункт мудорсянь 15 километр (индыны олан пунктсӧ);

100 сюрс мортӧдз олысь лыда _______________________________ __________________________________ олан пункт мудорсянь 5 километр (индыны олан пунктсӧ).

5. Му участок меститчӧма ___________________________________ _______________ кар кытш, кар овмӧдчӧмин, сикт овмӧдчӧмин мутасын (индыны муниципальнӧй юкӧнсӧ):

1) кодлӧн метавывса асвеськӧдлан органъясӧн вынсьӧдӧма муӧн вӧдитчан да стрӧитчан генеральнӧй план да правилӧяс, та дырйи (индыны лӧсяланасӧ):

а) му участок вылӧ паськалӧны муӧн вӧдитчан да стрӧитчан  генеральнӧй планлӧн да правилӧяслӧн корӧмъясыс;

б) кар стрӧитан уджаланарт урчитӧ му участок вылын оланін стрӧитӧм либӧ оланін стрӧитӧм да мукӧдтор стрӧитӧм;

в) му участоксӧ пыртӧма олан пункт мудорӧ да му участокӧн вӧдитчыны позяна сикассӧ урчитӧма «Россия Федерацияса кар стрӧитан кодекс уджӧ пыртӧм йылысь» Федеральнӧй оланпас серти;

2) кодлӧн метавывса асвеськӧдлан органъясӧн вынсьӧдӧма (индыны лӧсяланасӧ):

а)  кар стрӧитӧм проектируйтан меставывса  нормативъяс;

б) мутас, кӧні меститчӧма му участок, социальнӧй да коммунально-бытӧвӧй мога объектъясӧн, а сідзжӧ инженерно-техническӧя могмӧдан объектъясӧн могмӧдӧм вылӧ рӧштшӧт петкӧдласъяс (кор абуӧсь кар стрӧитӧм проектируйтан меставывса  нормативъяс);

3) Коми Республика мутас мудорын вынсьӧдӧма (индыны лӧсяланасӧ):
а) Коми Республикаса электроэнергетика водзӧ сӧвмӧдан схема да уджтас;

б) Коми Республикаӧс биаруӧн могмӧдан да биару нуӧдан генеральнӧй схема;

4) кутшӧмъясын инженерно-техническӧя могмӧдан объектъяс вӧдитчӧны да ваӧн могмӧдан, ва нуӧдан, шоныдӧн могмӧдан, биӧн могмӧдан да биаруӧн могмӧдан юкӧнын коммунальнӧй ресурсъяс (могмӧсъяс) вайӧны (ыстӧны) (сэк, кор капитальнӧя стрӧитан объектъяссӧ, кутшӧмъясӧс лоӧ стрӧитӧма му участок вылын, колӧ могмӧдны биаруӧн) ресурсъясӧн могмӧдысь организацияяс, кодъяслӧн эм наӧн вынсьӧдӧм инвестиция уджтасъяс.

6. Олан жыръяс вылӧ, кутшӧмъясӧс вермасны стрӧитны бӧрйӧм вылӧ вӧзйӧм му участок вылын да вузавны рыночнӧй дон серти, эм гражданалӧн  лоны вермана корӧм __________ ыдждаын (индыны олан жыръяслысь ӧтувъя площадь да лыд), мый эскӧдӧны бӧрйӧм вылӧ вӧзйӧмын сетӧм документӧн.

7. Му участок вылын кар стрӧитан урчитӧм уджаланарт либӧ мутас планируйтан бала серти (индыны лӧсяланасӧ) вермас лоны стрӧитӧма __________ сюрс квадратнӧй метра экономическӧй класса оланін (индыны, экономическӧй класса оланін стрӧитан ыдждаыс оз вермы лоны 10 сюрс квадратнӧй метраысь этшаджык).
8. Кар стрӧитан урчитӧм уджаланартӧн/мутас планируйтан балаӧн/проектнӧй документацияӧн (индыны лӧсяланасӧ) му участок серти:

1) индӧмаӧсь капитальнӧя стрӧитан объектъяссӧ, кутшӧмъясӧс лоӧ стрӧитӧма индӧм му участок вылын, инженерно-техническӧя могмӧдан везъяс дорӧ йитан (технологическӧя ӧтлаӧдан) мероприятиеяс да татшӧм мероприятиеяс нуӧдӧм вылӧ ылӧс рӧскод;

2) бӧрйӧма капитальнӧя стрӧитан объектъяссӧ, кутшӧмъясӧс лоӧ стрӧитӧма му участок вылын, ваӧн могмӧдӧм, ва нуӧдӧмӧн, шоныдӧн могмӧдӧм, биӧн могмӧдӧм да биаруӧн (сэк, кор колӧ могмӧдны биаруӧн) могмӧдӧм серти помшуӧм, кутшӧм урчитӧ капитальнӧя стрӧитан объектъяссӧ инженерно-техническӧя могмӧдан везъяс дорӧ йитӧм (технологическӧя ӧтлаӧдӧм) вылӧ рӧскодлысь ӧтувъя медічӧт ыджда _______________________________________ мындаын (индыны йитӧм (технологическӧя ӧтлаӧдӧм) вылӧ рӧскодлысь ӧтувъя ыдждасӧ, та лыдын ваӧн могмӧдан, ва нуӧдан, шоныдӧн могмӧдан, биӧн могмӧдан да биаруӧн могмӧдан везъяс серти юклӧмӧн (сэк, кор колӧ могмӧдны биаруӧн), а сідзжӧ йитӧм (технологическӧя ӧтлаӧдӧм) вылӧ рӧскодлысь ӧтувъя ыдждасӧ оланінлӧн, кутшӧмӧс планируйтӧны стрӧитны татшӧм му участок вылын, ӧтувъя площадьын 1 квадратнӧй метр вылӧ арталӧмӧн);

3) индӧма татшӧм рӧскод сьӧмӧн могмӧдан ӧшмӧсъяс Россия Федерацияса оланпастэчас да мукӧд нормативнӧй инӧда акт серти ____________________________  (индыны Бӧръян муртӧсъяслӧн да корӧмъяслӧн 5 пунктса «а» - «е» пунктувъясын индӧм лыдысь лӧсялана ӧшмӧсъяссӧ да татшӧм ӧшмӧсъясысь сьӧмӧн могмӧдан ыджда ставнас да ваӧн могмӧдан, ва нуӧдӧм, шоныдӧн могмӧдан, биӧн могмӧдан, биаруӧн могмӧдан (сэк, кор колӧ могмӧдны биаруӧн) сикасъяс серти).
«Россия Федерацияса гражданаӧс судзсяна да бур

 оланінӧн да коммунальнӧй могмӧсъясӧн могмӧдӧм»
 Россия Федерацияса канму уджтас серти
 «Россияса семьялы оланін» уджтас 
Коми Республика мутасын олӧмӧ пӧртӧм
 могысь му участокъяс, стрӧитысьясӧс,
 оланін стрӧитан балаяс бӧръян
 пӧрадок йылысь положение дорӧ
4 СОДТӦД
Му участокъяслысь, кутшӧмъясӧн абу сетӧма вӧдитчыны да (либӧ) киын кутны гражданалы либӧ юридическӧй кывкутысьяслы, кутшӧмъясӧс абу сьӧктӧдӧма бокӧвӧй йӧзлӧн инӧдӧн да кутшӧмъяс пырӧны Коми Республикаса канму эмбурӧ, либӧ пырӧны федеральнӧй эмбурӧ да татшӧм му участокъясӧн веськӧдлыны да наӧн вӧдитчыны Россия Федерациялысь уджмогъяссӧ сетӧма Коми Республикаса канму власьт органъяслы, либӧ кутшӧмъяс пырӧны муниципальнӧй эмбурӧ либӧ канму эмбурыс татшӧм му участокъяс вылӧ абу юклӧма, верктуйяс донъялан
МЕТОДИКА
1. Тайӧ Методиканас бӧрйысян комиссия вӧдитчӧ, кор донъялӧ верктуйяссӧ му участокъяслысь, кутшӧмъясӧн абу сетӧма вӧдитчыны да (либӧ) киын кутны гражданалы либӧ юридическӧй кывкутысьяслы, кутшӧмъясӧс абу сьӧктӧдӧма бокӧвӧй йӧзлӧн инӧдъясӧн да кутшӧмъяс пырӧны Коми Республикаса канму эмбурӧ, либӧ пырӧны федеральнӧй эмбурӧ, кутшӧмъясӧн веськӧдлыны да вӧдитчыны Россия Федерациялысь уджмогъяссӧ сетӧма Коми Республикаса канму власьт органъяслы, либӧ муниципальнӧй эмбурӧ либӧ кутшӧмъяс вылӧ канму эмбурсӧ абу юклӧма муртӧсъяс серти, кутшӧмъясӧс индӧма Бӧръян муртӧсъяслӧн да корӧмъяслӧн 6 пунктын, мыйясӧс вынсьӧдӧма «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас збыльмӧдан ӧткымын юалӧм йылысь» Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧмӧн, да ранжируйтӧ бӧрйӧм вылӧ вӧзйӧм му участокъяссӧ налӧн верктуйяс серти Му участокъяс, стрӧитысьясӧс, оланін стрӧитан балаяс бӧръян пӧрадок йылысь положениелӧн 55 пунктса «б» пунктув серти «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь, кутшӧмъясӧн абу сетӧма вӧдитчыны да (либӧ) кутны киын гражданалы либӧ юридическӧй кывкутысьяслы, абу сьӧктӧдӧма бокӧвӧй йӧзлӧн инӧдъясӧн да кутшӧмъяс пырӧны Коми Республикаса канму эмбурӧ, либӧ кутшӧмъяс пырӧны федеральнӧй эмбурӧ, да татшӧм му участокъясӧн веськӧдлыны да вӧдитчыны Россия Федерациялысь уджмогъяссӧ сетӧма Коми Республикаса канму власьт органъяслы, либӧ найӧ пырӧны муниципальнӧй эмбурӧ, либӧ татшӧм му участокъяс вылӧ канму эмбурсӧ абу юклӧма.
2. «Верктуйяс донъялан муртӧсъяс да донъялан муртӧсъяслӧн тӧдчанлун коэффициентъяс» 2 таблицаын (водзӧ – 2 таблица) вайӧдӧма му участокъяслысь верктуйяс донъялан муртӧсъяс да му участокъяслысь верктуйяс донъялігӧн татшӧм муртӧсъяслысь тӧдчанлун.

Му участокъяс, кутшӧмъясӧс индӧма му участокъяс бӧрйӧм вылӧ вӧзйӧмъясын (водзӧ – бӧрйӧм вылӧ вӧзйӧм), донъялӧны муртӧсъяс серти, кутшӧмъясӧс вайӧдӧма 2 таблицаын, быд му участоклы быд татшӧм донъялан муртӧс серти баллъяс сетӧмӧн.

3. Балл лыд, кутшӧмъясӧс сетӧны бӧрйӧм вылӧ быд вӧзйӧмлы быд донъялан муртӧс серти, а сідзжӧ ӧтувъя балл лыд, кутшӧмӧс сетӧны му участоклы став донъялан муртӧс серти, оз вермы вевтыртны 100 балл.

4. Сэк, кор бӧрйӧм вылӧ вӧзйӧмын абу индӧма донъялан муртӧс серти му участоклысь верктуйсӧ, татшӧм му участоклы сетӧны 0 балл тайӧ муртӧс серти.

5. Ӧтувъя балл лыд, кутшӧмӧс сетӧны му участоклы, артавсьӧ кыдзи балл лыд, кутшӧмъясӧс сетӧма му участоклы быд донъялан муртӧс серти, да татшӧм муртӧсъяслы лӧсялысь тӧдчанлун коэффициентъяслысь, кутшӧмъясӧс индӧма тайӧ Методикалӧн 2 таблицаын, ыдждасӧ унаалӧмӧн. Му участоклы, код серти абу индӧма донъялан муртӧсъяс серти верктуйясысь ни ӧтиӧс, сетсьӧ 0 балл.

6. Бӧрйӧм вылӧ вӧзйӧм му участокъяссӧ ранжируйтӧны ӧтувъя балл лыд серти ӧтувъя балл лыд вежӧртаслӧн чинан пӧрадокын. Му участокъяс, кутшӧмъяслӧн рангыс ыджыдджык, верктуйыс бӧрйысигӧн ыджыдджык.

7. Балл лыд, кутшӧмӧс сетӧны му участоклы донъялан муртӧсъяс серти, кутшӧмъясӧс индӧма 2 таблицалӧн 1 да 2 пунктъясын, арталӧны татшӧм правилӧяс серти:

1) 100 балл – кор эмӧсь муртӧсъясын индӧм документъяс;

2) 0 балл – кор абуӧсь муртӧсъясын индӧм документъяс.

8. Балл лыд, кутшӧмӧс сетӧны му участоклы донъялан муртӧс серти, кутшӧмӧс индӧма 2 таблицалӧн 3 пунктын, урчитӧны татшӧм формула серти:


,

кӧні:

Кmax – бӧрйӧм вылӧ став вӧзйӧмын муртӧслӧн медыджыд вежӧртас;

Кmіn – бӧрйӧм вылӧ став вӧзйӧмын муртӧслӧн медічӧт вежӧртас;

Кі – бӧрйӧм вылӧ донъялан вӧзйӧмын муртӧслӧн вежӧртас.

9. Балл лыд, кутшӧмӧс сетӧны му участоклы донъялан муртӧс серти, кутшӧмӧс индӧма 2 таблицалӧн 4 пунктын, арталӧны татшӧм шкала серти:

а) му участоклы сетӧны 100 балл сэк, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскод сьӧмӧн могмӧдан медыджыд ыдждасӧ урчитӧма сьӧм тшӧт весьтӧ, кутшӧмӧс планируйтӧма ресурсъясӧн могмӧдысь организацияяслӧн инвестиция уджтасъясын (татшӧм организацияяслысь регулируйтан тарифъяс индігӧн татшӧм рӧскод тӧд вылын кутӧмӧн);

б) му участоклы сетӧны 85 балл сэк, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскод сьӧмӧн могмӧдан медыджыд ыдждасӧ урчитӧма стрӧитысьлӧн сьӧм тшӧт весьтӧ, коді пӧртӧ олӧмӧ му участок вылын оланін стрӧитан бала (та лыдын оланін стрӧитан бала серти стрӧитӧм олан жыръяс вузалӧмысь, кутшӧмъяс оз пырны экономическӧй класса оланін, мукӧд капитальнӧя стрӧитан объект лыдӧ), сэк, кор стрӧитысь стрӧитӧма (выльмӧдӧма) инженерно-техническӧя могмӧдан объектъяс да (либӧ) стрӧитысь мынтысьӧма инженерно-техническӧя могмӧдан татшӧм везъяс дорӧ йитӧмысь (технологическӧя ӧтлаӧдӧмысь);

в) му участоклы сетӧны 65 балл сэк, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскод сьӧмӧн могмӧдан медыджыд ыдждасӧ урчитӧма инженерно-техническӧя могмӧдан объектъяс, кутшӧмъяс колӧны, медым йитны (технологическӧя ӧтлаӧдны) инженерно-техническӧя могмӧдан везъяс дорӧ, проектнӧя финансируйтан специализируйтӧм котыръяс дорӧ организацияӧн, коді ас да (либӧ) корӧм сьӧм тшӧт весьтӧ стрӧитӧ татшӧм объектъяссӧ, вузалӧмысь сьӧм тшӧт весьтӧ (экономическӧй класса оланін уджӧ пыртан кадколастъяс тӧд вылын кутӧмӧн);

г) му участоклы сетӧны 50 балл сэк, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскод сьӧмӧн могмӧдан медыджыд ыдждасӧ урчитӧма ресурсъясӧн могмӧдысь организацияяслӧн сьӧм тшӧт весьтӧ, кутшӧмъясӧс босьтӧны коммунальнӧй ресурсъяс ваян да коммунальнӧй услугаяс сетан сёрнитчӧмъяс серти мынтысьӧмысь тарифъяс серти, кутшӧмъясӧс урчитӧма коммунальнӧй ресурсъясӧн да услугаясӧн вӧдитчысьяслы му участок вылын, кутшӧмӧс индӧма бӧрйӧм вылӧ вӧзйӧмын, артмӧдӧм оланін стрӧитан объектъясын да мукӧд объектын;

д) му участоклы сетӧны 35 балл сэк, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскодлысь сьӧмӧн могмӧдан медыджыд юкӧнсӧ урчитӧма сьӧмкудйысь ӧтдор мукӧд ӧшмӧс сьӧм тшӧт весьтӧ;

е) участоклы сетӧны 15 балл сэк, кор капитальнӧя стрӧитан объектъяс йитӧм (технологическӧя ӧтлаӧдӧм) вылӧ рӧскодлысь сьӧмӧн могмӧдан медыджыд юкӧнсӧ урчитӧма Коми Республикаса республиканскӧй сьӧмкуд да (либӧ) муниципальнӧй юкӧнса сьӧмкудйысь сьӧм тшӧт весьтӧ, кодлӧн мутасын меститчӧма индӧм му участокыс.

2 таблица.  Му участокъяслысь верктуйяс донъялан муртӧсъяс да донъялан  муртӧсъяслӧн тӧдчанлун коэффициентъяс

	Д/в №
	Му участокъяслысь верктуйяс донъялан

муртӧсъяс
	Тӧдчанлун коэффициент

	1.
	Му участокыс меститчӧма кар кытш, кар либӧ сикт овмӧдчӧмин мутасын, мый серти вынсьӧдӧма шоныдӧн могмӧдан, ваӧн могмӧдан да ва нуӧдан схемаяс
	0,15

	2.
	Му участокыс меститчӧма кар кытш, кар либӧ сикт овмӧдчӧмин мутасын, мый серти вынсьӧдӧма коммунальнӧй инфраструктура тэчасъяс комплекснӧя сӧвмӧдан уджтас
	0,15

	3.
	Му участок урчитӧ капитальнӧя стрӧитан объектъяс, кутшӧмъясӧс лоӧ стрӧитӧма му участок вылын, инженерно-техническӧя могмӧдан везъяс дорӧ йитӧм (технологическӧя ӧтлаӧдӧм) вылӧ медічӧт рӧскод ыджда оланінлӧн ӧтувъя площадьысь 1 кв.м. вылӧ арталӧмӧн
	0,4

	4.
	Капитальнӧя стрӧитан объектъяс, кутшӧмъясӧс лоӧ стрӧитӧма му участок вылын, инженерно-техническӧя могмӧдан везъяс дорӧ йитӧм (технологическӧя ӧтлаӧдӧм) вылӧ рӧскод сьӧмӧн могмӧдан ӧшмӧсъяс, кутшӧмъясӧс индӧма верктуй чинан пӧрадокын Бӧръян муртӧсъяслӧн да корӧмъяслӧн 5 пунктса «а» – «е» пунктувъясын
	0,3


ВЫНСЬӦДӦМА

Коми Республикаса Веськӧдлан котырлӧн

2016 во косму тӧлысь 21 лунся 209 №-а шуӧмӧн

(2 №-а содтӧд)
«Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас олӧмӧ пӧртӧм могысь Коми Республика мутасын экономическӧй класса оланін ньӧбӧм вылӧ инӧд кутысь граждана категория
ЛЫДДЬӦГ
1. Граждана лыдӧ, кодъяслӧн эм инӧд ньӧбны экономическӧй класса оланін, кутшӧмӧс стрӧитӧма либӧ кутшӧмӧс стрӧитӧны Коми Республика мутасын оланін стрӧитан балаяс олӧмӧ пӧртігӧн, «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас олӧмӧ пӧртӧм могысь, мый вынсьӧдӧма «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» канму уджтас серти «Россияса семьялы оланін» уджтас олӧмӧ пӧртан ӧткымын юалӧм йылысь» Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧмӧн (водзӧ – Уджтас), пырӧны Россия Федерацияса граждана, кодъясӧс пасйӧма Коми Республика мутасын оланін серти да кутшӧмъяс пырӧны татшӧм категорияясӧ:
1) граждана, кодъяслӧн гражданин вылӧ да гражданинкӧд ӧтув олысь семьяӧ быд пырысь вылӧ арталӧмӧн олан жыръяслӧн ӧтувъя площадьыс оз вевтырт медыджыд йӧрышсӧ, кутшӧмӧс урчитӧма тайӧ Лыддьӧглӧн 2 пунктса 1 пунктулӧн, сэк, кор гражданинлӧн да сылӧн семьяӧ индӧм пырысьяслӧн чӧжӧсыс да эмбур доныс, мый лоӧ гражданинлӧн да (либӧ) сылӧн семьяӧ татшӧм пырысьяслӧн асэмбурӧн да кутшӧм вылӧ индӧма перйыны вот, оз вевтыртны медвылыс тшупӧдсӧ, кутшӧмӧс урчитӧма тайӧ Лыддьӧглӧн 2 пунктса 2 да 3 пунктувъясӧн;

2) граждана, кодъяс олӧны олан жырйын, кутшӧмӧс урчитӧм пӧрадокын лыддьӧма олӧм вылӧ лӧсявтӧмӧн, либӧ уна патераа керкаын олан жырйын, кутшӧмӧс урчитӧм пӧрадокын лыддьӧма аварийнӧйӧн да кутшӧмӧс колӧ косявны либӧ выльмӧдны;

3) граждана, кодъяслӧн эм кык либӧ унджык тыр арлыдтӧм челядь да кодъяс лоӧны мам (семейнӧй) капитал босьтысьясӧн «Челядя семьяяслы канмусянь социальнӧй отсӧг сетан содтӧд мераяс йылысь» Федеральнӧй оланпас серти, сэк, кор татшӧм мам (семейнӧй) капиталсӧ видзӧма экономическӧй класса оланін ньӧбӧм (стрӧитӧм) вылӧ Коми Республика мутасын Уджтас олӧмӧ пӧртӧм серти;

4) граждана, кодъяслӧн эм куим либӧ унджык челядь;

5) граждана, кодъяс лоӧны боевӧй тышъясса ветеранъясӧн;

6) граждана, кодъяс сулалӧны учёт вылын олан жыръясын нуждайтчысьясӧн, кутшӧмъясӧс сетӧны социальнӧя медалан сёрнитчӧмъяс серти, сэтшӧм помкаяс вӧсна, кутшӧмъясӧс урчитӧма Россия Федерацияса оланін кодекслӧн 51 статьяӧн да (либӧ) федеральнӧй оланпасӧн, Россия Федерацияса Президентлӧн индӧдӧн, а сідзжӧ граждана, кодъясӧс лыддьӧма олан жыръясын нуждайтчысьясӧн, кутшӧмъясӧс сетӧны социальнӧя медалан сёрнитчӧмъяс серти, индӧм помкаяс вӧсна, но оз сулавны татшӧм учёт вылын;

7) граждана, кодъяс Россия Федерацияса оланпастэчасӧн, Коми Республикаса оланпастэчасӧн, Коми Республикаын муниципальнӧй юкӧнъясса меставывса асвеськӧдлан органъяслӧн муниципальнӧй инӧда актъясӧн урчитӧм пӧрадокын участвуйтӧны олан условиеяс бурмӧдӧмын канму либӧ муниципальнӧй уджтасъясын, мукӧд мероприятиеын да кодъяслӧн эм став тшупӧда сьӧмкудйысь сьӧм тшӧт весьтӧ олан жыр ньӧбӧм (стрӧитӧм) могысь социальнӧй мынтӧмъяс (субсидияяс) босьтӧм вылӧ инӧд;

8) граждана, кодъяслӧн эм ӧти кага да унджык, та дырйи гозъяысь быдӧнлӧн либӧ абу тыр семьяын бать-мамысь ӧтилӧн арлыдыс 35 арӧсысь абу ыджыдджык;

9) граждана – военнослужащӧйясӧс оланінӧн могмӧдан накопительно-ипотечнӧй системаын участвуйтысьяс;

10) граждана, кодъяслы федеральнӧй канму власьт органъясын, кутшӧмъяс эмӧсь Коми Республика мутасын, Коми Республикаса канму власьт органъясын, Коми Республикаса меставывса асвеськӧдлан органъясын уджыс лоӧ шӧр уджалан местаӧн;

11) граждана, кодъяслы канму да муниципальнӧй учреждениеясын, кутшӧмъяс эмӧсь Коми Республика мутасын, кутшӧмъяс лоӧны наука организацияясӧн либӧ наука могмӧдан организацияясӧн, кӧні найӧ уджалӧны наука уджалысьясӧн, наука организацияса специалистъяс либӧ наука могмӧдан юкӧнса уджалысьясӧн, канму да муниципальнӧй велӧдан организацияясын, канму да муниципальнӧй медицина организацияясын, культура, социальнӧя доръян учреждениеясын, уджӧн могмӧдан служба органъясын, вынйӧр сӧвмӧдан да спорт организацияясын уджыс лоӧ шӧр уджалан местаӧн;

12) граждана, кодъяслы кар артмӧдан организацияясын уджыс, та лыдын кутшӧмъяс пырӧны наукоградлӧн научно-производственнӧй комплексъяс тэчасӧ, татшӧм организацияяслӧн котыртан-инӧда форма вылӧ видзӧдтӧг лоӧ шӧр уджалан местаӧн;

13) граждана, кодъяслы наука организацияясын уджыс, кутшӧмъяс эмӧсь Коми Республика мутасын, кутшӧмъяслы Россия Федерацияса Веськӧдлан котыр сетӧма канму наука шӧринъяслысь статус, татшӧм организацияяслӧн котыртан-инӧда форма вылӧ видзӧдтӧг лоӧ шӧр уджалан местаӧн;

14) граждана, кодъяслы организацияясын уджыс, кутшӧмъясӧс лӧсьӧдӧмаӧсь канму наука академияяс, кутшӧмъяс эмӧсь Коми Республика мутасын (социальнӧй юкӧнса организацияяс кындзи) да кутшӧмъясӧс абу индӧма тайӧ пунктлӧн 11 – 13 пунктувъясын, лоӧ шӧр уджалан местаӧн;

15) граждана, кодъяслы канму ӧтувъя предприятиеясын уджыс, кутшӧмъяс эмӧсь Коми Республика мутасын, кутшӧмъяс лоӧны наука организацияясӧн либӧ наука могмӧдан организацияясӧн, кӧні нуӧдӧны наука, научно-техническӧй, инновация удж, экспериментальнӧй разработкаяс, испытаниеяс, дасьтӧны Россия Федерацияын наука, технологияяс да техника сӧвмӧдан медшӧр нырвизьяс серти кадръясӧс, мый вынсьӧдӧма Россия Федерацияса Президентлӧн 2011 во сора тӧлысь 7 лунся 899 №-а Индӧдӧн, да кутшӧмъясӧс абу индӧма тайӧ пунктлӧн 12 – 14 пунктувъясын, лоӧ шӧр уджалан местаӧн;

16) граждана, кодъяс лоӧны вермытӧмъясӧн либӧ кодъяслӧн семьяӧ пырысьясӧн лоӧны вермытӧм челядь;

17) граждана, кодъяслы организацияясын уджыс, кутшӧмъясӧс лыддьӧма видз-му овмӧсса тӧвар вӧчысьясӧн «Видз-му овмӧс сӧвмӧдӧм йылысь» Федеральнӧй оланпас серти да кутшӧмъяс меститчӧмаӧсь Коми Республика мутасын, лоӧ шӧр уджалан местаӧн;

18) граждана, кодъяслӧн эм 23 арӧсӧдз челядь, кодъяс велӧдчӧны очнӧя велӧдан организацияясын шӧр тшупӧда уджсикасӧ либӧ вылыс тшупӧда велӧдан уджтасъяс серти;

19) граждана – Суйӧр сайын олысь ас йӧзлы Россия Федерацияын ас вӧляысь овмӧдчӧм вылӧ отсӧг сетан канму уджтасын участвуйтысьяс, мый вынсьӧдӧма Россия Федерацияса Президентлӧн 2006 во лӧддза-номъя тӧлысь 22 лунся 637 №-а Индӧдӧн.

2. Урчитны, мый гражданалы, кодъясӧс индӧма тайӧ Лыддьӧглӧн 1 пунктса 1 пунктулын:

1) гражданин вылӧ да гражданинкӧд ӧтув олысь сылӧн семьяӧ быд пырысь вылӧ арталӧмӧн олан жыръяслӧн ӧтувъя площадьӧн могмӧдан медыджыд йӧрышыс оз вевтырт 18 кв. метр ӧти морт вылӧ арталӧмын (ӧткӧн олысь гражданин вылӧ 32 кв. метрысь абу унджык).

Олан жыръяслӧн ӧтувъя площадьӧн могмӧдӧмлӧн йӧрышыс артавсьӧ кыдзи став олан жырлӧн ӧтувъя площадьлӧн, кӧні олӧны гражданин да гражданинкӧд ӧтув олысь сылӧн семьяӧ пырысьяс социальнӧя медалан сёрнитчӧмъяс серти, социальнӧя вӧдитчан оланін фондысь олан жыръяс медалан сёрнитчӧмъяс серти, да оланін, оланін стрӧитан кооперативӧ пырысьясӧн лыддьысян инӧд вылын, да кутшӧмъяс лоӧны налӧн асэмбурын, гражданинлӧн семьяӧ татшӧм пырысь лыд серти ыджда;

2) гражданинлӧн да гражданинкӧд ӧтув олысь сылӧн семьяӧ быд пырысьлӧн медыджыд чӧжӧс тшупӧдыс канму статистика отчётносьтлӧн мыччӧдъяс серти бӧръя отчётнӧй воысь Коми Республикаын быд морт вылӧ шӧркодь сьӧм чӧжӧс ыдждаысь 120 прӧчентысь абу унджык;

3) эмбурлӧн медыджыд доныс, мый пырӧ гражданинлӧн да гражданинкӧд ӧтув олысь сылӧн семьяӧ быд пырысьлӧн эмбурӧ  да кутшӧм серти колӧ перйыны вот, абу унджык ыдждаысь (СИ), кутшӧм артавсьӧ татшӧм формула серти:

Си – эмбурлӧн медыджыд дон, мый пырӧ гражданинлӧн либӧ быд мортлӧн, кодӧс сійӧ индӧма шыӧдчӧмын, асэмбурӧ да кутшӧм серти колӧ перйыны вот;
Ож – олан жыръяслӧн ӧтувъя площадьӧн могмӧдӧмлӧн медыджыд вежӧртас гражданин да быд морт вылӧ, кодӧс сійӧ индӧма шыӧдчӧмын, арталӧмӧн (18 кв. м ӧти морт вылӧ либӧ 32 кв. м ӧткӧн олысь гражданин вылӧ арталӧмӧн);
С – йӧз лыд, кодъясӧс гражданин индӧма шыӧдчӧмын гражданинкӧд сылӧн семьяӧ пырысьясӧс ӧтув олысьясӧн;
Сж – олан жыр вылӧ оланінлӧн ӧтувъя площадьысь ӧти квадратнӧй метр серти дон, мый ӧткодь Коми Республикаын лӧсялана кар кытшын либӧ муниципальнӧй районын олан жырлӧн ӧтувъя площадьысь ӧти квадратнӧй метр серти шӧркодь рыночнӧй дон йӧрышлы, кутшӧмӧс урчитӧны торъя категория гражданалы сетан оланін стрӧитӧм либӧ ньӧбӧм вылӧ социальнӧй мынтӧмлысь ыдждасӧ тӧдмалӧм вылӧ, мый вынсьӧдӧма Коми Республикаса стрӧитчан, оланін да коммунальнӧй, туй овмӧс министерство тайӧ вося медводдза квартал вылӧ.
3. Гражданалӧн да гражданинкӧд ӧтув олысь сылӧн семьяӧ быд пырысьлӧн чӧжӧс да вот перйӧм вылӧ эмбурсӧ индӧны пӧрадокын, кутшӧмӧс урчитӧма «Гражданаӧс Коми Республикаын муниципальнӧй олан фондысь олан жыръяс социальнӧя медалан сёрнитчӧмъяс серти налы сетӧм вылӧ судзсьытӧма олысьясӧн лыддян пӧрадок йылысь» Коми Республикаса Оланпасӧн.

4. Граждана, кодъяслӧн эм инӧд ньӧбны экономическӧй класса оланін, вермӧны збыльмӧдны тайӧ инӧдсӧ ӧтчыдысь да сӧмын ӧти жыр серти, кутшӧм лӧсялӧ экономическӧй класса оланінӧн лыддян условиеяслы.

5. Граждана, кодъяс пырӧны ӧти либӧ ӧттшӧтш некымын категорияӧ, кутшӧмъясӧс индӧма тайӧ Лыддьӧглӧн 1 пунктын, вермӧны ньӧбны оланін, кутшӧм лӧсялӧ экономическӧй класса оланінӧн лыддян условиеяслы Уджтас олӧмӧ пӧртӧм серти, сэк, кор эмӧсь татшӧм помкаяс ӧтлаын:
1) гражданин оз пыр оланін стрӧитан кооперативӧ, кутшӧмӧс котыртӧма торъя категория гражданаӧс «Оланін стрӧитӧм сӧвмӧдӧмлы отсӧг сетӧм йылысь», «Россия Федерацияса му кодекс уджӧ пыртӧм йылысь» федеральнӧй оланпасъяс серти олан жыръясӧн могмӧдӧм могысь;

2) гражданин абу збыльмӧдӧма экономическӧй класса оланін ньӧбӧм вылӧ инӧд «Оланін стрӧитӧм сӧвмӧдӧмлы отсӧг сетӧм йылысь» Федеральнӧй оланпас серти;

3)  федеральнӧй канму власьт органъясын, кутшӧмъяс эмӧсь Коми Республика мутасын, Коми Республикаса канму власьт органъясын, Коми Республикаын меставывса асвеськӧдлан органъясын либӧ организацияясын, кутшӧмъясӧс индӧмаӧсь тайӧ Лыддьӧглӧн 1 пунктса 10 – 15, 17 пунктувъясын, гражданинлӧн ӧтувъя уджалан стажыс 3 во да унджык (тайӧ помканас оз вӧдитчыны граждана серти, кодъяс пырӧны категорияясӧ, кутшӧмъясӧс индӧма тайӧ Лыддьӧглӧн 1 пунктса 1 – 9, 16, 18 да 19 пунктувъясын);

4) гражданин лоӧ олан жыр медалысьӧн либӧ олан жыр медалысьлӧн семьяӧ пырысьӧн социальнӧя медалан сёрнитчӧм серти либӧ социальнӧя вӧдитчан оланін фондса олан жыръяс медалан сёрнитчӧмъяс серти либӧ олан жыр кутысьӧн (олан жыр вылӧ пайӧн либӧ ӧтув асэмбурын участвуйтысьӧн) либӧ олан жыр кутысьлӧн семьяӧ пырысьӧн (олан жыр вылӧ пайӧн либӧ ӧтув асэмбурын участвуйтысьӧн), та дырйи олан жырлӧн ӧтувъя площадь (площадь тӧд вылын кутӧмӧн, кутшӧм лоӧ семьяӧ быд пырысь вылӧ) оз вевтырт олан жырлӧн ӧтувъя площадьлысь йӧрышсӧ, кутшӧмӧс арталӧма социальнӧя медалан сёрнитчӧм серти олан жыр площадь сетан нормысь, кутшӧмӧс урчитӧма Россия Федерацияса оланін кодекслӧн 50 статья серти, 18 квадратнӧй метр вылӧ унджык либӧ олан жырйын (патераын либӧ олан керкаын) вежӧс лыдыс этшаджык сэні олысь семьяяс лыдысь (та лыдын сэк, кор семьяӧ пырӧны бать-мам да накӧд пыр олысь да оланін серти пасйӧм тыр арлыда челядь, кодъяс гижсьӧмаӧсь) босьтӧм олан жырлӧн ыджда вылӧ видзӧдтӧг.
ВЫНСЬӦДӦМА

Коми Республикаса Веськӧдлан котырлӧн

2016 во косму тӧлысь 21 лунся 209 №-а шуӧмӧн

(3 №-а содтӧд)
Коми Республикаын меставывса асвеськӧдлан органъясӧн граждана-шыӧдчысьяслысь урчитӧм категория гражданалы лӧсялӧмсӧ, кодъяслӧн эм экономическӧй класса оланін ньӧбӧм вылӧ инӧд «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын олӧмӧ пӧртӧм могысь, прӧверитан
ПӦРАДОК
1. «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын олӧмӧ пӧртӧм могысь, мый вынсьӧдӧма  «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» канму уджтас серти «Россияса семьялы оланін» уджтас олӧмӧ пӧртан ӧткымын юалӧм йылысь» Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧмӧн, (водзӧ – Уджтас) экономическӧй класса оланін ньӧбӧм вылӧ гражданалысь инӧд олӧмӧ пӧртӧм могысь Коми Республикаын меставывса асвеськӧдлан органъяс (водзӧ – меставывса асвеськӧдлан органъяс), кӧні меститчӧмаӧсь бӧрйӧм му участокъясыс да пӧртӧны олӧмӧ оланін стрӧитан балаяс Коми Республика мутасын Уджтас олӧмӧ пӧртӧм серти, прӧверитӧны сы вылӧ, лӧсялӧны-ӧ граждана урчитӧм категория гражданалы, кутшӧмъясӧс индӧма Граждана категория лыддьӧглӧн 1 пунктын, кодъяслӧн эм инӧд ньӧбны Уджтас серти Коми Республика мутасын экономическӧй класса оланін, (водзӧ – граждана категория лыддьӧг), мый вынсьӧдӧма Коми Республикаса Веськӧдлан котырлӧн 2016 во косму тӧлысь 21 лунся 209 №-а шуӧмӧн (2 №-а содтӧд).

2. Уджтас серти граждана категория лыддьӧг серти Граждана списокӧ пыртӧм могысь (водзӧ – граждана список) граждана (водзӧ – граждана-шыӧдчысьяс) сетӧны меставывса асвеськӧдлан органъясӧ, кодъяслӧн мудоръясын меститчӧмаӧсь бӧрйӧм му участокъясыс да пӧртӧны олӧмӧ оланін стрӧитан балаяс Коми Республика мутасын Уджтас олӧмӧ пӧртӧм серти, веськыда татшӧм документъяс:

1) граждана списокӧ, кодъяслӧн эм инӧд ньӧбны экономическӧй класса оланін Уджтас серти, пыртӧм йылысь шыӧдчӧм форма серти, кутшӧмӧс вайӧдӧма тайӧ Пӧрадок дорӧ 1 содтӧдын;

2) гражданин-шыӧдчысьлӧн сылысь аспасъяс, кутшӧмъяс пырӧны шыӧдчӧмӧ, обработайтӧм да сетӧм вылӧ сӧгласие «Аспасъяс йылысь» Федеральнӧй оланпас серти форма серти, кутшӧмӧс вайӧдӧма тайӧ Пӧрадок дорӧ 2 содтӧдын;

3) сэк, кор гражданин-шыӧдчысь корӧ эскана мортӧс, гражданин-шыӧдчысьӧс эскӧдысь мортлӧн сылысь аспасъяс обработайтӧм да сетӧм вылӧ сӧгласие, кутшӧмъяс пырӧны шыӧдчӧмӧ, «Аспасъяс йылысь» Федеральнӧй оланпас серти форма серти, кутшӧмӧс вайӧдӧма тайӧ Пӧрадок дорӧ 3 содтӧдын;

4) документъяс лыддьӧг серти, кутшӧмӧс вайӧдӧма тайӧ Пӧрадок дорӧ 4 содтӧдын (положениеяс тӧд вылын кутӧмӧн, кутшӧмъясӧс урчитӧма тайӧ Пӧрадоклӧн 6 да 7 пунктъясӧн).

3. Сетӧм тӧдмӧгъяслӧн збыльлун вӧсна кывкутӧ гражданин-шыӧдчысь, коді сетӧ шыӧдчӧм да документъяс, кутшӧмъясӧс индӧма тайӧ Пӧрадоклӧн 2 пунктса 1 – 4 пунктувъясын.

4. Гражданин-шыӧдчысь вермӧ сетны шыӧдчӧм сӧмын ӧти меставывса асвеськӧдлан органӧ.

5. Шыӧдчӧмсӧ да документъяссӧ гражданин-шыӧдчысь сетӧ ачыс либӧ вермӧ сетны гражданин-шыӧдчысьлӧн эскана морт колана ногӧн оформитӧм эсканпас содтӧмӧн либӧ сійӧс оланпас серти петкӧдлысь (водзӧ – петкӧдлысь) документъяс содтӧмӧн, кутшӧмъяс эскӧдӧны оланпас серти петкӧдлысьлысь статуссӧ да уджмогъяссӧ.

6. Документъясӧ, кутшӧмъясӧс урчитӧма тайӧ Пӧрадок дорӧ 4 содтӧдлӧн 6, 22 пунктъясӧн, колӧ пыртны актуализируйтӧм тӧдмӧгъяс меставывса асвеськӧдлан органӧ шыӧдчӧм сетан кадпассянь 10 уджалан лунысь абу водзджык кадпас вылӧ.

7. Граждана-шыӧдчысьяс либӧ найӧс петкӧдлысьяс вермӧны не содтыны шыӧдчӧм дорӧ документъяссӧ, кутшӧмъясӧс индӧма тайӧ Пӧрадок дорӧ 4 содтӧдлӧн 5 – 7, 9, 11, 16, 17, 20, 21 пунктъясын сэк, кор найӧ пырӧны Коми Республикаын канму органъяслӧн, меставывса асвеськӧдлан органъяслӧн да (либӧ) Коми Республикаын канму органъяслӧн либӧ меставывса асвеськӧдлан органъяслӧн ведомствоувса организацияяслӧн веськӧдлӧм улӧ Россия Федерацияса нормативнӧй инӧда актъяс, Коми Республикаса нормативнӧй инӧда актъяс, муниципальнӧй инӧда актъяс серти.
Тайӧ случайын меставывса асвеськӧдлан орган шыӧдчӧм пасъян лунсянь вит уджалан лун чӧжӧн корӧ татшӧм документъяссӧ (налысь копияяссӧ либӧ сэтчӧ пырысь тӧдмӧгъяссӧ) Коми Республикаса канму органъясысь, меставывса асвеськӧдлан органъясысь да Коми Республикаын канму органъяслӧн либӧ меставывса асвеськӧдлан органъяслӧн ведомствоувса организацияясысь, кутшӧмъяслӧн веськӧдлӧм улӧ найӧ пырӧны, ведомствокостса юӧра йитӧдъяс серти.
8. Сетӧм документъяслӧн копияяс, кутшӧмъясӧс урчитӧма лыддьӧг серти, мый вайӧдӧма тайӧ Пӧрадок дорӧ 4 содтӧдын, вӧчӧ да эскӧдӧ морт, коді найӧс примитӧ, гражданинӧн либӧ сійӧс петкӧдлысьӧн меставывса асвеськӧдлан органӧ тайӧ документъяссӧ сетан лунӧ.

9. Гражданин-шыӧдчысьлы либӧ сійӧс петкӧдлысьлы шыӧдчӧм сетан лунӧ сетӧны шыӧдчӧм да документъяс босьтӧм йылысь гижсьӧг татшӧм документъяс лыддьӧг, найӧс босьтан кадпас да кад индӧмӧн.

10. Тайӧ Пӧрадоклӧн 2 пункт серти став воӧм шыӧдчӧм да пуктӧм документ пасйӧны налӧн воан лунӧ ӧчередь серти гражданалысь шыӧдчӧмъяс пасъян небӧгын найӧс сетан кадпас да кад вылӧ мыджсьӧмӧн форма серти, кутшӧмӧс вайӧдӧма тайӧ Пӧрадок дорӧ 5 содтӧдын.

11. Меставывса асвеськӧдлан органъяс гражданин-шыӧдчысьӧн либӧ сійӧс петкӧдлысьӧн шыӧдчӧм да документъяс, кутшӧмъясӧс быть колӧ сетны гражданин-шыӧдчысьлы, сетан лунсянь 30 уджалан лун чӧжӧн прӧверитӧ сы вылӧ, лӧсялӧ-ӧ гражданин-шыӧдчысь урчитӧм категория гражданалы тӧдмӧгъяс подув вылын, кутшӧмъясӧс пасйӧмаӧсь гражданин-шыӧдчысьӧн либӧ сійӧс петкӧдлысьӧн сетӧм документъясын либӧ документъясын, кутшӧмъясӧс босьтӧма ведомствокостса запросъяс серти тайӧ Пӧрадоклӧн 7 пункт серти.
Сэк, кор меставывса асвеськӧдлан органъяс босьтӧмаӧсь ведомствокостса юӧра йитӧдъяс серти запросъяс вылӧ вочакывъяс, кутшӧмъясӧс урчитӧма тайӧ Пӧрадоклӧн 7 пунктӧн, 15 лунысь водзджык кадколастысь, кутшӧмӧс урчитӧма тайӧ пунктлӧн медводдза абзацӧн, а сідзжӧ сэк, кор колӧ содтӧд прӧверитны гражданин-шыӧдчысьӧн либӧ сійӧс петкӧдлысьӧн сетӧм тӧдмӧгъяс, кутшӧмъяс пырӧны документъясӧ, кутшӧмъясӧс быть сетӧ гражданин-шыӧдчысь, меставывса асвеськӧдлан органса юрнуӧдысь вермӧ нюжӧдны гражданин-шыӧдчысьлысь урчитӧм категория гражданалы лӧсялӧм вылӧ прӧверитан кадколастсӧ, но 15 лунысь оз унджык вылӧ, татшӧм нюжӧдӧм кадколаст йылысь гражданин-шыӧдчысьлы либӧ сійӧс петкӧдлысьлы юӧртӧмӧн нюжӧдӧм йылысь помшуӧм примитан лунсянь 5 уджалан лун чӧжӧн.
12. Гражданин-шыӧдчысьлысь уритӧм категория гражданалы лӧсялӧмсӧ прӧверитан бӧртасъяс серти граждана категория лыддьӧг серти меставывса асвеськӧдлан орган кадколастӧ, кутшӧмӧс индӧма тайӧ Пӧрадоклӧн 11 пунктын, примитӧ гражданин-шыӧдчысьӧс граждана списокӧ пыртӧм либӧ граждана списокӧ пыртӧмын ӧткажитӧм йылысь помшуӧм.

13. Граждана-шыӧдчысьясӧс граждана списокӧ пыртӧм вылӧ помкаясӧн лоӧны документъяс сетӧм, кутшӧмъяс эскӧдӧны, мый гражданин-шыӧдчысь лӧсялӧ урчитӧм категория гражданалы граждана категория лыддьӧглӧн 1 пункт серти, а сідзжӧ гражданин лӧсялӧ корӧмъяслы, кутшӧмъясӧс урчитӧма граждана категория лыддьӧглӧн 5 пунктын.

14. Граждана-шыӧдчысьясӧс граждана списокӧ пыртӧмын ӧткажитӧм вылӧ подувъяс:
1) абу сетӧма документъяссӧ либӧ документъяссӧ сетӧма абу тырвыйӧ, кутшӧмъясӧс быть колӧ сетны гражданин-шыӧдчысьлы;

2) сетӧма абу стӧч тӧдмӧгъяс, кутшӧмъясӧс быть колӧ сетны гражданин-шыӧдчысьлы;

3) Коми Республикаын канму власьт органъяслӧн, меставывса асвеськӧдлан органъяслӧн да (либӧ) Коми Республикаын канму органъяслӧн либӧ меставывса асвеськӧдлан органъяслӧн ведомствоувса организацияяслӧн ведомствокостса запрос вылӧ вочакыв, кутшӧм эскӧдӧ, мый абу документыс да (либӧ) юӧрыс, кутшӧмъяс колӧны, медым пыртны гражданин-шыӧдчысьӧс граждана списокӧ сэк, кор лӧсялана документсӧ гражданин-шыӧдчысь либӧ сійӧс петкӧдлысь эз сет ас кӧсйӧм серти, сэтшӧм случайяс кындзи, кор корана документъяслӧн да (либӧ) юӧрлӧн татшӧм органъяслӧн либӧ организацияяслӧн веськӧдлӧм улын абутӧмлуныс эскӧдӧ гражданин-шыӧдчысьлысь граждана списокӧ пыртӧм вылӧ инӧдсӧ;

4) сетӧма документъяс, кутшӧмъяс оз эскӧдны гражданин-шыӧдчысьлысь урчитӧм граждана категориялы лӧсялӧмсӧ, кодъясӧс индӧма граждана категория лыддьӧглӧн 1 пунктын;

5) гражданин-шыӧдчысь оз лӧсяв корӧмъяслы, кутшӧмъясӧс урчитӧма граждана категория лыддьӧглӧн 5 пунктӧн;

6) случайын, кутшӧмӧс урчитӧма Коми Республикаын меставывса асвеськӧдлан органъясӧн граждана списокъяс, кодъяслӧн эм инӧд ньӧбны экономическӧй класса оланін «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын збыльмӧдӧм могысь, артмӧдан пӧрадоклӧн 12 пункт серти, мый вынсьӧдӧма Коми Республикаса Веськӧдлан котырлӧн 2016 во косму тӧлысь 21 лунся 209 №-а шуӧмӧн (4 №-а содтӧд).

Гражданин-шыӧдчысьӧс граждана списокӧ пыртӧмын ӧткажитӧм йылысь помшуӧмӧ колӧ пасйыны татшӧм ӧткажитӧмлысь помка тайӧ пункт серти.
15. Примитӧм помшуӧм йылысь (граждана-шыӧдчысьясӧс граждана списокӧ пыртӧм йылысь либӧ пыртӧмын ӧткажитӧм йылысь) меставывса асвеськӧдлан орган сійӧс примитан лунсянь 5 уджалан лун чӧжӧн мӧдӧдӧ гражданин-шыӧдчысьлы уведомление (водзӧ – помшуӧмысь выписка) шыӧдчӧмын индӧм пошта инпас серти либӧ сетӧ ачыс.

16. Гражданин-шыӧдчысьӧс граждана списокӧ пыртӧм йылысь помшуӧмысь выпискаӧ та лыдын колӧ пыртны татшӧм юӧр:
1) граждана категориясӧ, кодъяслӧн эм инӧд ньӧбны экономическӧй класса оланін, кытчӧ пырӧ гражданин-шыӧдчысь;

2) граждана списокын гражданин-шыӧдчысьлы сетӧм дорвыв номер.
17. Гражданин-шыӧдчысьлӧн граждана категориялы, кутшӧмӧс урчитӧма граждана категория лыддьӧглӧн 1 пункт серти, лӧсявтӧм йылысь помшуӧм выпискаӧ колӧ индыны татшӧм помшуӧм примитан помкаяс вылӧ, та лыдын сетӧм документъясын, кутшӧмъясӧс быть колӧ сетны гражданин-шыӧдчысьлы, тырмытӧмторъяслӧн эмлун йылысь да найӧс бырӧдны позянлун йылысь.

18. Меставывса асвеськӧдлан органӧ граждана-шыӧдчысьяслы мӧд пӧв шыасьны позьӧ тайӧ Пӧрадоклӧн 14 пунктса 1, 2, 4 пунктувъясын индӧм помкаяс бырӧдӧм бӧрын, кутшӧмъяс лоисны граждана списокӧ найӧс пыртны ӧткажитӧм вылӧ помкаӧн.

19. Сэк, кор меставывса асвеськӧдлан орган примитӧма гражданин-шыӧдчысьӧс граждана списокӧ пыртӧмын ӧткажитӧм йылысь помшуӧм, татшӧм гражданалӧн эм инӧд обжалуйтны татшӧм помшуӧмсӧ пӧрадокын, кутшӧмӧс урчитӧма Россия Федерацияса оланпастэчасӧн.
Коми Республикаын меставывса асвеськӧдлан

 органъясӧн граждана-шыӧдчысьясӧс урчитӧм

 категория гражданалы лӧсялӧмсӧ,

 кодъяслӧн эм экономическӧй класса оланін

 ньӧбӧм вылӧ инӧд «Россия Федерацияса 

гражданаӧс судзсяна да бур оланінӧн да 

коммунальнӧй могмӧсъясӧн могмӧдӧм»
 Россия Федерацияса канму уджтас серти
 «Россияса семьялы оланін» уджтас 
Коми Республика мутасын олӧмӧ пӧртӧм могысь,
 прӧверитан пӧрадок дорӧ

1 СОДТӦД
Форма

_______________________________________
                                                     (Коми Республикаын меставывса асвеськӧдлан органлӧн ним)
__________________________________-сянь,
                                                         (ним, вич, ов)
коді пыр олӧ татшӧм инпас серти:__________

_______________________________________
                                                           (индӧс, пошта инпас,
_______________________________________
                                                         йитчан телефонъяс, электроннӧй инпас)
 _______________________________________
                                                         (гражданинӧс эскӧдысь документлӧн
_______________________________________
                                                    мыччӧдъяс)
Граждана списокӧ, кодъяслӧн эм экономическӧй класса оланін ньӧбӧм вылӧ инӧд «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас Коми Республика мутасын олӧмӧ пӧртӧм могысь, пыртӧм йылысь
ШЫӦДЧӦМ
1. Кора пыртны _________________________________________

_______________________________________________________________
(гражданинлӧн ним, вич, ов)
граждана списокӧ, кодъяслӧн эм инӧд ньӧбны экономическӧй класса оланін Коми Республикаын «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас олӧмӧ пӧртӧм могысь (водзӧ – Уджтас), ___________________________ _______________________________________________________________

_______________________________________________________________
(индӧны Коми Республикаын меставывса асвеськӧдлан орган, кодлӧн мутасын меститчӧмаӧсь бӧрйӧм му участокъясыс да пӧртӧны олӧмӧ оланін стрӧитан бала)
 Коми Республикаын овмӧдчӧминлӧн муниципальнӧй юкӧн либӧ кар кытшлӧн муниципальнӧй юкӧн серти.

2. Гражданинӧс списокӧ пыртӧм вылӧ помкаяс (помка) граждана категория лыддьӧг серти, кодъяслӧн эм инӧд ньӧбны экономическӧй класса оланін Коми Республикаын Уджтас олӧмӧ пӧртӧм могысь _______________________________________________________________ ______________________________________________________________.

3. Гражданинлӧн шӧр уджаланін (служитанін) йылысь тӧдмӧгъяс:
1) канму власьт органлӧн, меставывса асвеськӧдлан органлӧн, организациялӧн ним _____________________________________

_______________________________________________________________;
(гражданалы, кодъясӧс индӧма граждана категория лыддьӧглӧн 1 пунктса 10 – 15, 17 пунктувъясын)
2) шӧр уджаланін (служитанін) серти стажыс ___________________

_______________________________________________________________;
(гражданалы, кодъясӧс индӧма граждана категория лыддьӧглӧн 1 пунктса 10 – 15, 17 пунктувъясын)
3) организацияяслӧн, кутшӧмъясӧс индӧма граждана категория лыддьӧглӧн 1 пунктса 10 – 15, 17 пунктувъясын, шӧр удж сикасъяс организацияяслӧн подувпуктас (положение) серти ____________________

______________________________________________________________;
(гражданалы, кодъясӧс индӧма граждана категория лыддьӧглӧн 1 пунктса 10 – 15, 17 пунктувъясын)
4) гражданинлӧн семьяӧ пырысьяс йылысь тӧдмӧгъяс (та лыдын индӧны гражданинӧс, коді кӧсйӧ пырны списокӧ):
	Д/в №
	Ов, ним, вич
	Кодӧн лоӧ документъяс сетысь гражданинлы
	Чужан кадпас
	Мортӧс эскӧдысь документ

	1.
	
	
	
	

	2.
	
	
	
	

	Таысь кындзи, олан жырйын олӧны:

	1.
	
	
	
	

	2.
	
	
	
	


4. Олан жыр йылысь тӧдмӧгъяс, кӧні олӧ гражданин:
1) оланін фондлӧн, кӧні ӧнія кадӧ олӧны гражданин да сылӧн семьяӧ пырысьяс, киын кутан форма (коланасӧ визьнитны): аспом оланін фонд, канму оланін фонд, муниципальнӧй оланін фонд;

2) олан жырлӧн, кӧні ӧнія кадӧ олӧны гражданин да сылӧн семьяӧ пырысьяс, сикас (коланасӧ визьнитны): олан керка, олан керкалӧн юкӧн, патера, патера юкӧн, вежӧс;

3) олан жырлӧн ӧтувъя площадь ____________ кв. м, олан жырлӧн олан площадь ___________ кв. м;

4) вежӧс лыд ________________;

5) сэк, кор олӧны 2 да унджык семья (индыны семья лыд)  _________________________________________________________;

6) олан жырйӧн вӧдитчӧм вылӧ подувъяс _________________

_______________________________________________________________;

7) олан жыр вылӧ сьӧктӧдӧмъяслӧн эмлун (абутӧмлун) (коланасӧ визьнитны). Кор сьӧктӧдӧмъяс эмӧсь, индыны, кутшӧмӧсь найӧ ___________________________________________________;

8) олан жыр качественнӧя донъялӧм йылысь тӧдмӧгъяс (овны шогмытӧмлун, аварийносьт) ______________________________________

_______________________________________________________________.
(документлӧн, кутшӧм эскӧдӧ, мый жыр оз лӧсяв олан жыр дорӧ корӧмъяслы, уна патераа керкасӧ шуӧма аварийнӧйӧн да кисьтны коланаӧн, уна патераа керкасӧ шуӧма аварийнӧйӧн да выльмӧдны коланаӧн, мыччӧдъяс)
5. Тӧдмӧгъяс сы йылысь, эмӧсь-ӧ гражданинлӧн да сылӧн семьяӧ пырысьяслӧн асэмбурын мукӧд олан жыр (коланасӧ визьнитны): эм, абу.

Сэк, кор гражданинлӧн да сылӧн семьяӧ пырысьяслӧн эм асэмбурын мукӧд олан жыр, индӧны олан жырлысь (олан жыръяслысь) инпас, а сідзжӧ тайӧ жырлысь ӧтувъя да олан площадь:
1) ________________________________________________________;

2) ________________________________________________________;

3) ________________________________________________________.
6. Ме тӧда, мый менӧ граждана списокӧ пыртӧмын ӧткажитӧмлы помкаясӧн лоӧны:
1) абу сетӧма документъяс либӧ сетӧма абу став документсӧ, кутшӧмъясӧс быть колӧ сетны гражданин-шыӧдчысьлы;

2) Коми Республикаын канму власьт органъяслӧн, муниципальнӧй юкӧнъясса меставывса асвеськӧдлан органъяслӧн да (либӧ) Коми Республикаын канму власьт органъяслӧн, муниципальнӧй юкӧнъясса меставывса асвеськӧдлан органъяслӧн ведомствоувса организацияяслӧн ведомствокостса запрос вылӧ вочакыв, кутшӧм эскӧдӧ, мый документыс да (либӧ) юӧрыс абу, кутшӧм колӧ, медым пыртны гражданин-шыӧдчысьӧс граждана списокӧ, сэк, кор лӧсялана документсӧ гражданин-шыӧдчысь либӧ сійӧс петкӧдлысь абу сетӧма ас кӧсйӧм серти, сэтшӧм случайяс кындзи, кор корана документъяслӧн да (либӧ) юӧрлӧн татшӧм органъяслӧн либӧ организацияяслӧн веськӧдлӧм улын абутӧмлуныс эскӧдӧны лӧсялана граждана-шыӧдчысьяслысь граждана списокӧ пыртӧм вылӧ инӧдсӧ;

3) сетӧма абу стӧч тӧдмӧгъяс, кутшӧмъясӧс быть колӧ сетны гражданин-шыӧдчысьлы;

4) гражданин-шыӧдчысь оз лӧсяв корӧмъяслы, кутшӧмъясӧс урчитӧма граждана категория лыддьӧглӧн 5 пунктӧнн, кодъяслӧн эм инӧд ньӧбны экономическӧй класса оланін, кутшӧмӧс стрӧитӧма либӧ стрӧитӧны Коми Республика мутасын оланін стрӧитан балаяс олӧмӧ пӧртігӧн, «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» Россия Федерацияса канму уджтас серти «Россияса семьялы оланін» уджтас олӧмӧ пӧртӧм могысь, лыддьӧглӧн, мый вынсьӧдӧма «Россия Федерацияса гражданаӧс судзсяна да бур оланінӧн да коммунальнӧй могмӧсъясӧн могмӧдӧм» канму уджтас серти «Россияса семьялы оланін» уджтас олӧмӧ пӧртан ӧткымын юалӧм йылысь» Россия Федерацияса Веськӧдлан котырлӧн 2014 во ода-кора тӧлысь 5 лунся 404 №-а шуӧмӧн (водзӧ – Уджтас).
Ме тӧда, мый сэк, кор эрдӧдасны тӧдмӧгъяс, кутшӧмъясӧс урчитӧма граждана список артмӧдан пӧрадоклӧн 8 пунктӧн, кодъяслӧн эм инӧд ньӧбны экономическӧй класса оланін Уджтас серти, менӧс киритасны граждана списокысь, кодъяслӧн эм экономическӧй класса оланін ньӧбӧм вылӧ инӧд Уджтас олӧмӧ пӧртӧм серти.

7. Эскӧда, мый ме ог пыр оланін стрӧитан кооперативӧ, кутшӧмӧс котыртӧма «Оланін стрӧитӧм сӧвмӧдӧмлы отсӧг сетӧм йылысь», «Россия Федерацияса му кодекс уджӧ пыртӧм йылысь» федеральнӧй оланпасъяс серти торъя категория гражданаӧс олан жыръясӧн могмӧдӧм могысь.

8. Эскӧда, мый ме эг збыльмӧд экономическӧй класса оланін ньӧбӧм вылӧ инӧд «Оланін стрӧитӧм сӧвмӧдӧмлы отсӧг сетӧм йылысь» Россия Федерацияса оланпас серти.

9. Экономическӧй класса оланін ньӧбӧм вылӧ меным колӧ (меным оз ков) (коланасӧ визьнитны) сетны ипотечнӧй кредит (заём).

10. Водзвыв думайта ньӧбны оланін стрӧитан бала серти экономическӧй класса оланін, кутшӧмӧс пӧртӧны олӧмӧ татшӧм инпас серти: _________________________________________ (сэк, кор гражданин примитӧма татшӧм водзвыв помшуӧм).
Олан жыр, кутшӧмӧс кӧсйӧны ньӧбны экономическӧй класса оланінын, донъялӧм:
1) олан жырлӧн сикас (коланасӧ визьнитны): олан керка, олан керка юкӧн, патера, патера юкӧн, вежӧс;

2) олан жырлӧн ӧтувъя площадь ____________ кв. м, олан жырлӧн олан площадь ___________ кв. м;

3) вежӧс лыд ____________.
11. Меным юӧртісны абу стӧч тӧдмӧгъяса документъяс сетӧм вӧсна кывкутӧм йылысь.

Аспасъяс обработайӧм да сетӧм вылӧ сӧгласие пуктӧма.

Сетӧм юӧрлысь збыльлунсӧ эскӧда.

Шыӧдчӧм дорӧ пукта татшӧм документъяс:
1. _____________________________________________________________

2. ____________________________________________________________
_________________      _____________________________________

          (кырымпас)           (кырымпас гӧгӧрвоӧдӧм (гражданин-шыӧдчысьлӧн О.Н.В.)

20___ вося ___________"___" лун 
Шыӧдчӧмсӧ да сы бердса документъяссӧ примитісны.
20___ вося ___________"___" лун 
_______________________     __________  _____________________
     (меставывса асвеськӧдлан                 (кырымпас)     (кырымпас гӧгӧрвоӧдӧм (О.Н.В.)

     органса сотрудниклӧн чин,

коді примитіс шыӧдчӧмсӧ да документъяссӧ)
Кожевина 53724 пас

